
Efni: Rannsóknaráætlun 2020 – 2022 – Áætlun um rannsóknir og gagnaöflun í ferðaþjónustu. 

 

Þann 25. júní síðastliðinn birti Atvinnuvega- og nýsköpunarráðuneytið rannsóknaráætlun um 

gagnaöflun og rannsóknir í ferðaþjónustu. Hefur Markaðsstofa Norðurlands (MN) farið yfir skjöl 

frumvarpsins og er með eftirfarandi ábendingar.  

MN vill fyrst koma á framfæri að mikilvægi þess að gerð sé skýr rannsóknaráætlun og hún sé tengd við 

þá vinnu sem þegar hefur verið gerð eins og jafnvægisás ferðamála. Auk þess fagnar MN að skýr rammi 

sé settur um rannsóknir næstu ára.  

Hins vegar hefur MN áhyggjur að rannsóknaráætlunin muni uppfylla að „styðja við ákvörðunartöku og 

markaðssetningu í greininni samkvæmt stefnu stjórnvalda“ sbr. 2. gr. reglugerðar nr. 20/2020.  Með 

því er átt við að þau skilgreindu verkefni rannsóknaráætlunar styðji ekki við uppbyggingu skilgreinda 

áfangastaða sem eru hér á Íslandi.  Eru þær áhyggjur byggðar á tveimur lykilforsendum sem eru 

efnahagslegar- og markaðslegar forsendur út frá skilgreindum svæðum. Forsenda árangurs í 

markaðsetningu mismunandi landshluta er að rannsóknir taki tillit til þeirra skilgreindu markaðssvæða 

sem eru á Íslandi.  MN telur að verkefni rannsóknaráætlunar uppfylli ekki nægjanleg vel þarfir 

áfangastaðarins Norðurlands til að greina þróun ferðaþjónustu á því skilgreinda svæði og þá 

sérstaklega út frá fyrrnefndum forsendum.  

Efnahagslegar forsendur 

Í rannsóknaráætluninni er þrjú verkefni sem tengjast efnahagslegum forsendum og leggja áherslu á  

erlendra ferðamenn (verkefni nr. 5) ferðaþjónustufyrirtæki (verkefni nr. 8) og þjóðhagslíkan fyrir 

ferðaþjónustu (verkefni nr. 10).  Eins og kemur fram í verkefni 5 verður byggt á söfnun gagna um 

erlenda ferðamenn á völdum þjónustukjörnum.  Það gefur að okkar mati ekki nægjanlega góða mynd 

fyrir áfangastaðinn Norðurland.  Þar fáum við upplýsingar frá okkar stærstu áfangastöðum innan 

Norðurlands en ekkert frá þeim sem við erum að reyna byggja upp. Með því að auka fjölda þeirra 

áfangastaða sem rannsakaðir eru eins og Skagafjörður, Húnaþing Vestra og Langanesbyggð erum við í 

raun að geta fengið raunhæfari mat á stöðu og t.d. eyðslu ferðamanna milli mismunandi svæða.   

MN fagnar því að gerð sé greining á rekstrarafkomu fyrirtækja í ferðaþjónustu eins og í verkefni 8.  

Einu áhyggjur MN varðandi það er að þær tölur séu settar upp út frá höfuðborginni annars vegar og 

landsbyggðinni hins vegar.  Það sem þarf eru staðbundnar greiningar á rekstrarafkomu út frá 

skilgreiningu Markaðsstofa landshlutana sem verða enn mikilvægari ef þær eru að breytast í 

Áfangastaðastofur.  Því leggjum við mikla áherslu á að tekið verði tillit til þessara þátta í viðkomandi 

verkefni.  

Það sem MN vill ítreka er mikilvægi þess að allar þessar rannsóknir séu unnar þannig að hægt sé að fá 

staðbundnar niðurstöður. Eru þessar upplýsingar gríðarlega mikilvægar fyrir uppbyggingu og 

samkeppnishæfni áfangastaðarins Norðurlands.  Má nefna að t.d. Íslandsstofa vinnur með skilgreinda 



 

 

landshluta í sinni kynningu erlendis og því gætu staðbundnar rannsóknir hjálpað mikið til og geta verið 

mælihvarði bæði á starf Íslandsstofu í útflutningi og Markaðsstofa/Áfangastaðastofa.  

Markaðslegar forsendur 

Ein af lykil niðurstöðum Áfangastaðaáætlunar á Norðurlandi var skortur af staðbundum rannsóknum.  

MN fór því í að vinna rannsókn fyrir áfangastaðinn Norðurland, sem er ein stærsta staðbundna 

rannsókn sem gerð hefur verið á Íslandi.  Þar kemur meðal annars fram mikill munur á upplifun og 

stöðu innan svæða á Norðurlandi. Því er mikilvægt að geta áttað sig á stöðu innan svæða.  

Það sem veldur áhyggjum er hvort eða hvernig þær rannsóknir sem eru í rannsóknaráætluninni munu 

nýtast til staðbundna markaðsaðgerða.  Í verkefni nr. 2 er verið að greina dvalarlengd í hverjum 

landshluta, útgjöld og síðan netkönnun þar sem skoðað er aðdragandi að ferð, ferðahegðun og viðhorf 

til ýmissa þátta, sem er gott.  Vandamálið í þeim ferðavenjukönnunum á erlendum ferðamönnum sem 

þegar hafa verið gerðar hefur ekki verið hægt að fá greiningu á því niður á ákveðin svæði.  Einu 

svæðisbundnu atriði sem skoðuð hafa verið eru heimsóknir ferðamanna á viðkomandi svæði og 

ánægja ferðamanna með viðkomandi landshluta.  Því er mikilvægt hvernig spurningarlistar verði gerðir 

þannig að skilgreind svæði geti nýtt sér sem best. Síðan skal ítreka eins og komið hefur fram með 

Verkefni nr. 5 hvort það væri hægt að fá fleiri staði inn í viðkomandi rannsókn.   

Til að rannsóknaráætlun í ferðaþjónustu 2020 – 2022 nýtist öllum er því mikilvægt að öll þau 

verkefnin í rannsóknaráætlun geti dregið fram staðbundnar niðurstöður.  

 

Markaðsstofa Norðurlands áskilur sér rétt að koma með frekari umsagnir á síðari stigum.  

 

Virðingarfyllst, 

Arnheiður Jóhannsdóttir, framkvæmdastjóri 

 

https://www.northiceland.is/is/markadsstofan/afangastadaaaetlun-nordurlands
https://www.northiceland.is/is/markadsstofan/rannsoknir-mn/markadsrannsokn
https://www.northiceland.is/is/markadsstofan/rannsoknir-mn/markadsrannsokn

